
qu’on leur ioué&roit vn mauuais party a caufe de la
mort d'un nommé Bruflé qu’ils auoient tué, & qu’'vn
Algonquain de la petite nation aiant tué vn Frangois,
on l'auoit pris prifonnier, & que c’eftoit fait de fa vie,
qu’on en feroit autant 2 quelque Huron. Leur deffein
eftoit de tirer toute la marchandife de ces Hurons 2
tres-bas prix pour la venir par apres traiter eux
mefmes foit aux Frangois, foit aux Anglois. Louys
Amantacha fe rencontrant 1a deffus affeura ceux de fa
nation de la bienueillance des Frigois, proteftant qu'il
eftoit content qu’on le mit a mort au cas que les Fran-
cois ne leurs fiffent vn tres-bon [266i.e., 166] accueil.
Que pour Bruflé qui auoit efté maffacré, on ne le te-
noit point pour Frangois, puis qu’il auoit quitté {a
nation pour fe mettre au feruice de I’Anglois. En-
fin i1 a fi bien fait que fix ou fept cens Hurons font
venus iufques & Kebec; vn plus grand nombre s’eftoit
mis en chemin, mais les vans s’en font retournés pour
la peur qu'on leur donnoit, les autres pour auoir
iolié & perdu leurs marchandifes, car les Sauuages
font grands ioueurs, & quelques-vns d’entre eux ne
viennent a la traite auec les Frangois que pour iouér,
d’autres pour voir, quelques vans pour dérober, & les
plus fages & les plus riches pour trafiquer. Ie ne
croy pas qu’il y ait nation fous le ciel plus portée au
larcin que la Huronne, il faut toufiours auoir les
yeux {ur leurs pieds & fur leurs mains quad ils en-
trent en quelque endroit. On dit qu’ils dérobent [267
i.e., 167] des pieds aufli bien que des mains. I’en re-
gardois vn chés nous qui auoit ietté les yeux {ur vn des
outils de la menuiferie de noftre frere, la penfée me
venant qu’il s’én pourroit faifir, ie le veillay tant
que ie peu, mais il fut plus adroit & prendre que moy a
regarder. Ilcachel'outil fi dextrement que ie ne luy



